
	ՀՀ ԱՆ առողջապահական տեսչական մարմին
	1.
Նախագծի 3-րդ կետը լրացնել նոր պարբերությամբ
ա)  «Դեղերի առաքումների գրանցման մատյանն անհրաժեշտ է համարակալել և հաստատել ստորագրությամբ և կնիքով (առկայության դեպքում): 

       բ)  «Առաքումների գրանցման մատյան» բառերը փոխարինել «Դեղերի առաքումների գրանցման մատյան » բառերով:
      2. Նախագծի 4-րդ կետում կատարել հետևյալ փոփոխությունները՝
      «Առաքման պատվերը» բառերը փոխարինել «Դեղերի առաքման պատվերը» բառերով:
    3.  Նախագծի 5-րդ կետում կատարել հետևյալ փոփոխությունները՝
      ա) «լրացվում են» բառերը փոխարինել «պետք է լրացվեն» բառերով:
      բ) «դեղի անվանումը» բառերից հետո կատարել լրացում՝ «դեղատոմսով բաց թողնվող դեղերի համար՝ համընդհանուր (եթե դեղատոմսում դեղը նշված է համընդհանուր անվանմամբ) կամ առևտրային անվանումը(եթե դեղատոմսում դեղը նշված է առևտրային անվանմամբ), իսկ  առանց դեղատոմսի բաց թողնվող դեղերի համար  առևտրային անվանումը»
   գ) «ստացման ամսաթիվը» բառերից հետո լրացնել «ժամը» բառը:
      4. Նախագծի 6-րդ կետում կատարել հետևյալ փոփոխությունները՝ 

      ա) «Առաքումն» բառից առաջ լրացնել «Դեղերի» բառը:
 բ) «48» թիվը փոխարինել «24» թվով: Փոփոխությունը պայմանավորված է առաքվող դեղերի (անհրաժեշտությունից և կարևորությունից ելնելով) առավել սեղմ ժամկետներում պատվիրատուին առաքելը: 
 5. Նախագծի 8-րդ կետում կատարել հետևյալ փոփոխությունները՝ 

      ա) «Էլեկտրոնային դեղատոմսի կամ դեղատոմսի պատճենի առկայության» բառերը փոխարինել «առաքվող դեղերի դեղատոմսի առկայության» բառերով:
  բ)  «Պատվերը գրանցելուց հետո դեղագետը պատվիրատուին է տրամադրում անհրաժեշտ տեղեկատվություն՝ դեղատանը առկա նույն բաղադրատարրը պարունակող, նույն դեղաչափով և դեղաձևով փոխադարձաբար փոխարինելի բոլոր դեղերի վերաբերյալ, այդ թվում՝ գների մասին` առանց ուղղորդման» նախադասությունը հանել նախագծից: Փոփոխությունը պայմանավորված է «Դեղատոմսերի ձևերը, դեղատոմսեր գրելու,դեղեր բաց թողնելու (ներառյալ ՝ Էլեկտրոնային եղանակով) կարգը, ինչպես նաև դեղերի և դեղանյութերի հաշվառման կարգը սահմանելու և Հայաստանի Հանրապետության Կառավարության 2001 թվականի Օգոստոսի 14-ի N 759 որոշումն ուժը կորցրած ճանաչելու մասին» 2017թվականի նոյեմբերի 9-ի թիվ 1402-Ն որոշման 15-րդ կետով՝  Դեղատոմսերում դեղերը գրվում են համընդհանուր անվանումներով՝ «Դեղերի մասին» Հայաստանի Հանրապետության օրենքին համապատասխան: Դեղի առևտրային անվանումով դեղատոմսի գրումը հնարավոր է միայն բժշկի պատճառաբանված հիմնավորման դեպքում: Ընդ որում, հիմնավորման մեկ օրինակը դեղատոմսի հետ ներկայացվում է դեղատուն, իսկ մյուս օրինակը կցվում է պացիենտի հիվանդության պատմագրին կամ ամբուլատոր բժշկական քարտին: Հետևաբար` միայն  կարող է բժշկի կողմից  համընդհանուր անվանումներով դուրս գրված դեղատոմսերի  մասով  կիրառվել  նախագծի 8-րդ կետն ամբողջությամբ:    
      6. Նախագծի 9-րդ կետը շարադրել հետևյալ կերպ.

      «Պատվիրատուի հետ համաձայնեցնելուց հետո դեղերի առաքումների գրանցման մատյանում պետք է լրացվեն հետևյալ տվյալները՝ դեղատոմսով բաց թողնվող դեղերի համար՝ դեղատոմսում առաքվող դեղի նշված  համընդհանուր (եթե դեղատոմսում դեղը նշված է համընդհանուր անվանմամբ) կամ առևտրային անվանումը (եթե դեղատոմսում դեղը նշված է առևտրային անվանմամբ),սերիան, պիտանիության ժամկետը, իսկ առանց դեղատոմս բաց թողնվող դեղերի համար՝ դեղերի  առևտրային անվանումը, սերիան , պիտանիության ժամկետը»:

    7. Նախագծի 10-րդ կետում կատարել հետևյալ փոփոխությունը. 

     «առաքում չի իրականացվում» բառերը փոխարինել «առաքումն արգելվում է» բառերով:
8.Նախագծի 11-րդ կետի՝
       «Դեղերի առաքումը պատվիրատուին իրականացվում է ապահովելով դեղի գրանցման ժամանակ հաստատված պահման և տեղափոխման պայմանների համապատասխանությունը» նախադասությունը անհրաժեշտ է պարզաբանել, քանի որ նախագծի 11-րդ կետով չի հստակեցվում, թե ինչպես պետք է առաքում իրականացնել, պահպանելով դեղերի պահպանման և տեղափոխման պայմանները,դեղերի որակը, արդյունավետությունը,անվտանգությունը: Անհրաժեշտ է մանրամասնել դեղերի դեղաձևերի (դեղահատեր, մոմիկներ, ներարկման լուծույթներ, կախույթներ) առաքման պահպանման և տեղափոխման պայմանները:

        9.Նախագծի 12-րդ կետում կատարել հետևյալ փոփոխությունը՝  

        «Դեղատոմսով բաց թողնվող դեղի առաքումն» բառերը փոխարինել «Դեղերի առաքումն » բառերով:
      10. Նախագծի 13-րդ կետում կատարել հետևյալ փոփոխությունը՝  

       «Առաքողը» բառը փոխարինել «Առաքող կազմակերպության դեղագետը կամ դեղագործը» բառերով: Փոփոխությունը պայմանավորված է հետևյալով՝ Դեղի կիրառման վերաբերյալ անհրաժեշտ տեղեկատվություն կարող է ներկայացնել դեղագետը կամ դեղագործը:

      11.Նախագծի 14-րդ կետում կատարել հստակեցում՝  

      «ներկայացված փաստաթղթի» բառերը հստակեցնել:

12. Նախագծի 15-րդ կետում կատարել հետևյալ փոփոխությունը՝  

      «դեղատան» բառը փոխարինել «առաքող կազմակերպության» բառերով:
	1.ա) Առաջարկը չի  ընդունվում, քանի որ առաքումների գրանցման մատյանը կարող է լինել նաև էլեկտրոնային:
բ) Ընդունվել է:

2. Ընդունվել է:

3. ա) Չի ընդունվում, քանի որ «լրացվում են» դարձվածքը համարժեք է «պետք է լրացվեն» դարձվածքին և արտահայտում են նույն պարտադրանքը:

բ) Չի ընդունվում, քանի որ պատվերը գրանցվում է  ըստ պատվիրատուի  նշած  անվանման, հետևաբար լրացումների անհրաժեշտություն չկա:
գ) Ընդունվել է:

4. ա) Ընդունվել է:

բ) Ընդունելի չէ, քանի որ առաքման ժամը համաձայնեցվում է պատվիրատուի հետ, որը ազատ է ընտրելու այն դեղատունը , որը  կապահովի ավելի արագ առաքում: 48 ժամն ընտրված է միջազգային փորձի ուսումնասիրություն արդյունքում:
5. ա) Հաշվի առնելով այն հանգամանքը, որ դեղը բաց թողնելուց առաջ դեղատոմսը դեղագետի/դեղագործի կողմից պետք է  ենթարկվի ստուգման, իսկ պատվերի ժամանակ հնարավոր է ապահովել միայն դեղատոմսի պատճենի առկայությունը, որի դեպքում լիարժեք փորձաքննություն հնարավոր չէ իրականացնել,  ուստի դեղատոմսով բացթողման ենթակա դեղերի առաքումը սահմանափակված է միայն էլեկտրոնային դեղատոմսի առկայության դեպքում:
բ) Ընդունվել է մասամբ: 
6. Չի ընդունվել, քանի որ անկախ դրանից դեղատոմսը ինչպես է դուրս գրվել, լրացվում է այն դեղի առևտրային անվանումը, որը տրամադրվել է պատվիրատուին:

7. Չի ընդունվել, քանի որ արգելող դրույթները սահմանվում են Օրենքով:

8. Պահման և տեղափոխման պայմանները յուրաքանչյուր դեղի համար սպեցիֆիկ են և նշվում են գրանցման ժամանակ հաստատվող դեղի ներդիր թերթիկում, հետևաբար հստակեցման անհրաժեշտություն չկա: 

9.  Ընդունվել է:
10. Ընդունվել է:
11. Նախագծի համաձայն փաստաթուղթը առաքված դեղի ստացման փաստը հաստատելու համար է:
12. 15-րդ կետում նշված բառերը բացակայում են:

	բ) Նախագծում կատարվել է համապատասխան փոփոխություն:  

2. Նախագծում կատարվել է համապատասխան փոփոխություն:
գ) Նախագծում կատարվել է համապատասխան փոփոխություն:
 ա) Նախագծում կատարվել է համապատասխան փոփոխություն:

բ) Նախագծի 8-րդ կետը վերաշարադրվել է: 
9.  Նախագծում կատարվել է համապատասխան փոփոխություն:
10. Նախագծում կատարվել է համապատասխան փոփոխություն:


	2.
	ՀՀ ֆինանսների նախարարություն
23.04.2018 թվականի թիվ 01/9-1/7411-18 գրություն
	Դիտողություններ և առաջարկություններ չկան
	
	

	3.
	ՀՀ Տնտեսական մրցակցության պաշտպանության պետական հանձնաժողով 
26.04.2018 թվականի թիվ ԱՇ/255-18 գրություն
	Դիտողություններ և առաջարկություններ չկան:
	
	

	4.
	Պետական եկամուտների կոմիտե 26.04.2018 թվականի թիվ 01/3-4/21290-18 գրություն
	1.Հավելվածի 7-րդ կետի համաձայն՝ պատվիրատուն նախքան առաքումը տեղեկացվում է նաև առաքվող դեղի և ծառայության արժեքի մասին:
Առաջարկում ենք նշված կետից հանել «նաև» բառը, իսկ «ծառայության» բառից առաջ կետը լրացնել «առաքման» բառով:

2. Հավելվածի 15-րդ կետի համաձայն՝ առաքման ծառայության, ինչպես նաև դեղի արժեքի վճարումը իրականացվում է ՀՀ օրենսդրության համապատասխան` պատվիրատուի և դեղատան փոխպայմանավորվածության համաձայն:

ՀՀ հարկային օրենսգրքի (այսուհետ՝ Օրենսգիրք)՝

- 4-րդ հոդվածի 1-ին մասի 56-րդ կետի համաձայն՝ ուղեկցող փաստաթուղթը Օրենսգրքով սահմանված դեպքերում և կարգով ապրանքի մատակարարումը կամ տեղափոխությունը հավաստող՝ Օրենսգրքի 55-րդ հոդվածով սահմանված համապատասխան հաշվարկային փաստաթուղթն է,

- 57-րդ հոդվածի 1-ին մասի համաձայն՝ ՀՀ տարածքում մատակարարվող կամ տեղափոխվող` շարժական, նյութական գույք հանդիսացող ապրանքների (բացառությամբ հանրային ծառայություններ մատուցող հարկ վճարողների կողմից հանրային ծառայությունների ենթակառուցվածքները շահագործելու և (կամ) սպասարկելու նպատակով տեղափոխվող ապրանքների, ՀՀ կառավարության սահմանած ցանկում ներառված ոլորտներում գործունեություն իրականացնող հարկ վճարողների կողմից տեղափոխվող հիմնական միջոցների, ինչպես նաև խողովակաշարերով և էլեկտրահաղորդման գծերով ապրանքների և արտարժույթի) մատակարարումը կամ տեղափոխությունը պարտադիր կարգով իրականացվում է ուղեկցող փաստաթղթերով,

- 57-րդ հոդվածի 7-րդ մասի համաձայն՝ առանց ուղեկցող փաստաթղթի մատակարարվող կամ տեղափոխվող ապրանքի մասով նույն հոդվածի դրույթները չեն տարածվում հարկ վճարողի կողմից Օրենսգրքով սահմանված դեպքերում կանխիկ դրամական հաշվարկներով վաճառված ապրանքների վրա, երբ պարտադիր է հսկիչ դրամարկղային մեքենաների կիրառումը: Առանց ուղեկցող փաստաթղթի մատակարարվող կամ տեղափոխվող ապրանքի մասով նույն հոդվածի դրույթները տարածվում են ապրանքներ ձեռք բերող հարկ վճարողների կողմից տեղափոխվելու դեպքում տեղափոխվող ապրանքների վրա՝ անկախ ապրանքներ վաճառող հարկ վճարողի համար հսկիչ դրամարկղային մեքենաների կիրառումը պարտադիր լինելու հանգամանքից,

- 380-րդ հոդվածի 1-ին մասի համաձայն՝ կազմակերպությունների, անհատ ձեռնարկատերերի և նոտարների կողմից կանխիկ դրամով կամ պլաստիկ քարտերի միջոցով իրականացվող դրամական հաշվարկների դեպքում (ներառյալ՝ կանխավճարները, մասնակի վճարումները) հսկիչ դրամարկղային մեքենայի կիրառությունը պարտադիր է առևտրի օբյեկտների, առևտրի իրականացման վայրերում վաճառատեղերի միջոցով մանրածախ վաճառք իրականացնելիս, բնակչության համար աշխատանքներ կատարելիս կամ բնակչությանը ծառայություններ մատուցելիս, բացառությամբ նույն հոդվածի 3-րդ մասով սահմանված դեպքերի:

Հաշվի առնելով վերոնշյալ իրավակարգավորումները, հայտնում ենք, որ դեղի առաքման ծառայության և դեղի արժեքի վճարումը պետք է իրականացվի Օրենսգրքի պահանջներին համապատասխան դուրս գրված ուղեկցող փաստաթղթերով (հսկիչ դրամարկղային մեքենայի կտրոն, հարկային հաշիվ կամ հաշիվ վավերագիր):

3. Հավելվածի 16-րդ կետի համաձայն՝ առաքված դեղը վերադարձման ենթակա չէ:

Հաշվի առնելով, որ հնարավոր են պատվերի և առաքված դեղերի անհամապատասխանության դեպքեր, առաջարկում ենք «առաքված» բառը փոխարինել «պատվիրատուի կողմից սույն կարգին համապատասխան ստացված» բառերով:
	1.Ընդունվել է:
2.Ընդունվել է:
3.Ընդունվել է:
	1. Նախագծում կատարվել է համապատասխան փոփոխություն:

2.  Նախագծում կատարվել է համապատասխան փոփոխություն:

3. Նախագծում կատարվել է համապատասխան փոփոխություն:

	5.
	Օրենսդրության կարգավորման ազգային կենտրոն 
19.04.2018 թվականի թիվ ԱԵ/109-18 գրություն
	1.Նախագծի 8-րդ կետում հստակեցնել, որ դեղատոմսով բաց թողնվող դեղերի առաքման  պատվերն  ընդունվում է միայն պատվիրատուի կողմից  էլեկտրոնային դեղատոմսի կամ դեղատոմսի տեսաներածված պատճենի ներկայացման դեպքում:
2.
Նախագծից հանել 10-րդ կետը, քանի որ թմրամիջոցներ և հոգեմետ (հոգեներգործուն) նյութեր պարունակող  դեղերի դեղատնից բացթողման և առաքմամբ բացթողման ընթացակարգերի միջև տարբերություն չկա:
3.
Նախագծից հանել 12-րդ կետը, քանի որ դեղագետի կամ  դեղագործի կողմից դեղատոմսով բաց թողնվող դեղի առաքման իրականացման պահանջը հիմնավորված չէ:
4.Նախագծի 16-րդ կետում սահմանել առանձին դեպքերը, երբ առաքված դեղը վերադարձման ենթակա չէ, օրինակ՝ առաքվել է ճիշտ այն դեղը, որը պատվիրվել է, եթե դեղի ամբողջականությունը խախտված չէ, պահպանվել են դեղի տեղափոխման պահանջ-պայմանները և այլն:
	1.  Հաշվի առնելով այն հանգամանքը, որ դեղը բաց թողնելուց առաջ դեղատոմսը պետք է դեղագետի/դեղագործի կողմից  ենթարկվի ստուգման, որը տեսաներածված պատճենի դեպքում լիարժեք իրականացնել հնարավոր չէ, ուստի դեղատոմսով բացթողման ենթակա դեղերի առաքումը սահմանափակված է միայն էլեկտրոնային դեղատոմսի առկայության դեպքում:

2. Թմրամիջոցներ և հոգեմետ (հոգեներգործուն) նյութեր պարունակող  դեղերի ստացումը կարգավորվում է ՀՀ կառավարության 2017 թվականի նոյեմբերի 9-ի N 1402 որոշմամբ հաստատված կարգի 45-րդ կետով: 

3. Դեղերի բաց թողումը մասնագիտական գործունեություն է և դեղատան գործառույթներից մեկը, որը ենթադրում է նաև դեղագործական հոգածության ապահովում՝  տրամադրելով դեղի ցուցումների, հնարավոր կողմնակի ազդեցությունների, նախազգուշացումների,  տնային պայմաններում պահպանման վերաբերյալ  տեղեկություններ: Դեղագործի/դեղագետի կողմից դեղի բաց թողման  պահանջը սահմանված է  նաև ՀՀ կառավարության 2002 թվականի   հունիսի 29-ի N 867 որոշմամբ հաստատված կարգի 12-րդ կետով:
4. Ընդունվել է:
	4. Նախագծում կատարվել է համապատասխան փոփոխություն:

	      6.
	ՀՀ արդարադատության նախարարություն  2018-05-24 թվականի  թիվ 01/14/55857-18 գրություն


	         Նախագծով հաստատվող հավելվածի 1-ին կետում «կարգով» բառն անհրաժեշտ է փոխարինել «պահանջներով» բառով, քանի որ նախագծով սահմանվում են Հայաստանի Հանրապետությունում դեղերի առաքմանը ներկայացվող տեխնիկական և մասնագիտական պահանջները՝ հաշվի առնելով «Դեղերի մասին» Հայաստանի Հանրապետության օրենքի 25-րդ հոդվածի 3-րդ մասի պահանջները:  Այդ առումով անհրաժեշտ է նկատի ունենալ  «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի պահանջները, որոնց համաձայն Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
      Նույն դիտողությունը վերաբերում է նաև նախագծով հաստատվող հավելվածի 15-րդ կետին, որում «կարգին» բառն անհրաժեշտ է փոխարինել «պահանջներին» բառով:

	Ընդունվել է:
	Նախագծում կատարվել են համապատասխան փոփոխություններ:



	7.
	«Հավասար Իրավունքներ, Հավասար Հնարավորություններ» հաշմանդամություն ունեցող անձանց ՀԿ 19.04.2018 12:42:11
Իրավական Ակտերի Նախագծերի Հրապարակման Միասնական Կայք
	1.Այստեղ ես խնդիր եմ տեսնում առաքման ծառայության վճարի կամ դրա չափի վերաբերյալ: Օրինակ անձը ապրում է գյուղում իսկ մոտակա դեղատունը գտնվում է հարակից քաղաքում: Եթե այդ անձի (հաշմանդամություն ունեցող անձ և այլն) ընտանիքի անդամը իրականացնի դեղի գնումը ապա իր վրա տրանսպորտային ծախսը հավասար կլինի քաղաքային տրանսպորտի կիրառման պարագայում պահանջվող գումարի չափին, որը ավելի մատչելի կլինի: Իսկ այս նախագծի դեպքում առաքման ծառայության վճարը կրկնակի, եթե ոչ եռակի ավել կլինի նման ճանապարհային մեծ հեռավորությունների համար:

2.Առաջարկում եմ դեղատներից դեղի առաքման իրավունք ստանան հաշմանդամություն ունեցող անձանց (ովքեր տեղաշարժման խնդիրներ ունեն) ընտանիքի անդամները կամ վերջիններիս կողմից լիազորված անձիք՝ համապատասխան փաստատղթերով:
	1.Նախագծի 7-րդ կետի համաձայն պատվիրատուն նախքան առաքումը տեղեկացվում է առաքվող դեղի և առաքման ծառայության արժեքի մասին և հնարավորություն ունի ընտրություն կատարելու այդ ծառայությունից օգտվելու կամ չօգտվելու հարցում:
2. Ընտանիքի անդամների կողմից դեղատնից իրենց բարեկամաների կամ հարազատների համար դեղեր ձեռք բերելու իրավունքը որևէ իրավական ակտով սահմանափակված չէ : 
	

	8.
	«Տնտեսական Իրավունքի Կենտրոն» ՀԿ 25.04.2018 11:09:30 Իրավական Ակտերի Նախագծերի Հրապարակման Միասնական Կայք
	Դրույթներից 2-ն առնվազն իրարամերժ են կամ էլ շաղկապված չեն ու հակասական են: Այսպես Հայաստանի Հանրապետությունում դեղերի առաքման կարգը (այսուհետ՝ Կարգ) 2-րդ մասում նշվում է, որ. «Դեղերի առաքում կարող են իրականացնել դեղատնային գործունեության լիցենզիա ունեցող իրավաբանական անձինք կամ անհատ ձեռնարկատերերը:», իսկ 12-րդ մասում՝ «Դեղատոմսով բաց թողնվող դեղի առաքումն իրականացվում է դեղագետի կամ դեղագործը կողմից:»: Թվում է, թե այս կարգավորմամբ խիստ հսկողություն է սահմանված անվտանգ, արդյունավետ եւ որակյալ դեղերի առաքումը կազմակերպել լիցենզվորված մասնագետների՝ այն է՝ է դեղագետի կամ դեղագործը կողմից: Դա ըստ մեր կարծիքի կարծեք թե վերաբերում է միայն դեղատոմսով բաց թողնվող դեղերի առաքմանը, իսկ մյուս դեղերի առաքմանը այդ սահմանափակումը չի ենթադրում: Սակայն, Կարգի 1-ին մասում հստակ նշված է, որ «Դեղերի առաքում կարող են իրականացնել դեղատնային գործունեության լիցենզիա ունեցող իրավաբանական անձինք կամ անհատ ձեռնարկատերերը:»: Ըստ մեզ այդ իրավանորմը նշանակում է, որ դեղատնային գործունեության լիցենզիա ունեցող իրավաբանական անձինք կամ անհատ ձեռնարկատերերը հենց դեղագետ են կամ դեղագործ: Այսպես, «ՀՀ-ում Լիցենզավորման կարգի մասին» ՀՀ կառավարության որոշմամբ հաստակ նշված է, որ. «Դեղատնային գործունեության լիցենզիա ստացած իրավաբանական անձը կամ անհատ ձեռնարկատերը դեղատանը կամ դեղատնային կրպակում դեղերի ընդունում, պահպանում, իրացում եւ բացթողում կարող է իրականացնել Հայաստանի Հանրապետության օրենսդրությամբ սահմանված կարգով լիցենզավորված եւ պետական հավատարմագրում ունեցող ուսումնական հաստատություն ավարտած, օրենքով սահմանված կարգով որակավորված, «Բնակչության բժշկական օգնության եւ սպասարկման մասին» Հայաստանի Հանրապետության օրենքով սահմանված կարգով շարունակական մասնագիտական զարգացման հավաստագիր կամ մասնագիտական գործունեության հավաստագիր ստացած դեղագետների կամ դեղագործների միջոցով: Ընդ որում, դեղատնային գործունեության համար լիցենզավորված անհատ ձեռնարկատերը, եթե նա համապատասխանում է սույն կետով դեղագետին կամ դեղագործին ներկայացվող որակավորման պահանջներին, դեղատանը կամ դեղատնային կրպակում դեղերի ընդունում, պահպանում, իրացում եւ բացթողում կարող է իրականացնել անձամբ:»: Այստեղից էլ հետեւմ է, որ Կարգի 12-րդ մասը հակասում է Կարգի 2-րդ մասին եւ սահմանափակում է դրա իրավակարգավորումների դաշտը: Հետեւաբար առաջարկում ենք Կարգի 12-րդ մասը խմբագրել այնպես, որպեսզի համահունչ լինի Կարգի 2-րդ մասի իրավակարգավորմանը:
	Ընդուվել է:
	Նախագծում կատարվել է համապաստխան փոփոխություն:


